
	1.ՀՀ ֆինանսների նախարարություն
	23.10.2023թ.

	
	№ 01/9-1/20563-2023

	Ձեր 10.10.2023թ. N ԳՍ//30760-2023 գրությամբ ներկայացված «Տարածքներ հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.
Նախագծով նախատեսվում է քաղաք Երևան, Այգեձորի փողոց 67 շենք, թիվ 2 հասցեում գտնվող վարչաարտադրական շինության 2-րդ հարկից 435.8 քառ. մետր մակերեսով տարածքը (որից 98.6 քառ. մետր մակերեսով տարածքը ընդհանուր է) և Այգեձորի փողոց 67/5 հասցեում գտնվող վարչաարտադրական շինության 2-րդ հարկից 220.1 քառ. մետր մակերեսով արտադրական մասնաճյուղը հետ վերցնել` համապատասխանաբար ՀՀ տարածքային կառավարման և ենթակառուցվածքների նախարարությունից ու ՀՀ միջուկային անվտանգության կարգավորման կոմիտեից (այսուհետ՝ Կոմիտե) և ամրացնել ՀՀ հակակոռուպցիոն կոմիտեին:
Այդ կապակցությամբ հայտնում ենք, որ Կոմիտեի կողմից (02.02.2023թ. N 01/810/150-2023 գրություն) շրջանառվում է որոշման նախագիծ, որով առաջարկվում է ճառագայթային չափումների ռեֆերենսային լաբորատորիա ստեղծելու նպատակով Երևան քաղաքի Այգեձորի 67, 67/3, 67/4 և 67/5 հասցեներում գտնվող 934.6 քառ. մետր մակերեսով տարածքի վերակառուցման աշխատանքների նախագծանախահաշվային փաստաթղթերի ձեռքբերման, փորձաքննության ծառայությունների, շենքի տեխնիկական վիճակի և տարածքի ինժեներաերկրաբանական հետազոտություններ կատարելու նպատակով Կոմիտեին ընթացիկ տարում հատկացնել 16.9 մլն դրամ ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդից:
Միաժամանակ հայտնում ենք, որ վերոնշյալ  տարածքի վերակառուցման աշխատանքների իրականացման նպատակով ՀՀ ԱԺ ներկայացված 2024թ. պետական բյուջեի նախագծով նախատեսվել է 261.0 մլն դրամ:
Ելնելով վերոգրյալից առաջարկում ենք ներկայացնել համապատասխան պարզաբանումներ՝ շրջանառվող նախագծերում առկա տարածքների անհամապատասխանությունների կամ համընկնումների (Այգեձորի 67 և 67/5 հասցեներում գտնվող տարածքներ), ինչպես նաև Կոմիտեին վերոնշյալ տարածքների հատկացման անհրաժեշտության բացակայության կամ այլընտրանքային տարածքով փոխարինման նպատակահարմարության վերաբերյալ (վերջինիս պարագայում տրամադրել նաև տեղեկատվություն՝ հատկացվելիք նոր տարածքում վերակառուցման համար լրացուցիչ գումարների անհրաժեշտության կամ դրա բացակայության մասին):
Միաժամանակ կարևորում ենք ՀՀ միջուկային անվտանգության կարգավորման կոմիտեի դիրքորոշումը Նախագծի վերաբերյալ:
	Ընդունվել է ի գիտություն: 
ՀՀ ՏԿԵՆ պետական գույքի կառավարման կոմիտեի կողմից ներկայումս մշակվում է ՀՀ միջուկային անվտանգության կարգավորման կոմիտեին այլ տարածք տրամադրելու վերաբերյալ համապատասխան իրավական ակտի նախագիծ:
[bookmark: _GoBack]ՀՀ միջուկային անվտանգության կարգավորման կոմիտեն թիվ 01/02/1570-2023 գրությամբ հայտնել է, որ սահմանված կարգով Երևանի ֆիզիկայի ինստիտուտի տարածքից կոմիտեին հատկացված տարածք հատկացնելուց հետո 2024թ. պետական բյուջեում նախատեսվող 261.0 մլն դրամ գումարը կվերաձևակերպվի և կուղղվի նոր շենքի կառուցման համար պահանջվող ֆինանսավորման մի մասին։

	2. ՀՀ կադաստրի կոմիտե
	18.10.2023թ.

	
	N ՍԹ/14302-2023

	Ի պատասխան Ձեր 2023 թվականի հոկտեմբերի 10-ի N ԳՍ//30760-2023 գրության՝ հայտնում ենք, որ «Տարածքներ հետ վերցնելու և ամրացնելու մասին» 
ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն:


	3. ՀՀ հակակոռուպցիոն կոմիտե
	11.10.2023թ.

	
	№ 18-8467-23


	Ի պատասխան Ձեր՝ 2023 թվականի հոկտեմբերի 10-ի թիվ ԳՍ/30760-2023 գրության՝ հայտնում եմ, որ «Տարածքներ հետ վերցնելու և ամրացնելու մասին» ՀՀ կառավարության որոշման նախագծի վերաբերյալ ՀՀ հակակոռուպցիոն կոմիտեն առաջարկություններ ու դիտողություններ չունի:
	Ընդունվել է ի գիտություն:


	4. ՀՀ միջուկային անվտանգության կարգավորման կոմիտե
	12.09.2023թ.

	
	№ 03/610/1193-2023

	«Տարածքներ հետ վերցնելու և ամրացնելու մասին» ՀՀ  կառավարության որոշման նախագծի (նախագիծ) վերաբերյալ հայտնում եմ հետևյալը․
ՀՀ վարչապետի աշխատակազմի ղեկավարի № 02/12.4/29279-2023 գրությամբ հանձնարարվել է տարածքային կառավարման և ենթակառուցվածքների նախարարությանը, կրթության, գիտության, մշակույթի և սպորտի նախարարությանը, քաղաքաշինության և միջուկային անվտանգության կարգավորման կոմիտեներին համատեղ քննարկել ՀՀ միջուկային անվտանգության կարգավորման կոմիտեի (կոմիտեի) առաջարկը՝  «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամի տարածքում գտնվող կաթսայատունը կոմիտեին հատկացնելու,  վերակառուցելու և կոմիտեն, «Միջուկային և ռադիացիոն անվտանգության գիտատեխնիկական կենտրոն» ՓԲԸ-ն, ռադիոքիմիական ռեֆերենսային լաբորատորիան վերակառուցված տարածքում տեղակայելու հարցը և համապատասխան տեղեկատվսւթյուն ներկայացնել Վարչապետի աշխատակազմ։
Նախագծի վերաբերյալ կոմիտեն իր դիրքորոշումը  կհայտնի վերոնշյալ քննարկման արդյունքների հիման վրա  կայացված որոշումից հետո։

	Ընդունվել է ի գիտություն:
ՀՀ տարածքային կառավարման և ենթակառուցվածքների նախարարությունը 13.10.2023թ. թիվ ԳՍ//31366-2023 գրությամբ դիմել է ՀՀ կրթության, գիտության, մշակույթի և սպորտի նախարարությանը՝ համապատասխան իրավական ակտի նախագիծ մշակելու համար անհրաժեշտ փաստաթղթեր տրամադրելու խնդրանքով: Անհրաժեշտ փաստաթղթերը ստանալուց հետո կմշակվի և շրջանառության մեջ կդրվի իրավական ակտի նախագիծը:

	ՀՀ միջուկային անվտանգության կարգավորման կոմիտե
	05.12.2023թ. 

	
	№ 01/02/1570-2023


	ՀՀ միջուկային անվտանգության կարգավորման կոմիտեն դիտարկելով «Տարածքներ հետ վերցնելու և ամրացնելու մասին» ՀՀ կառավարության որոշման նախագծի վերաբերյալ ՀՀ ֆինանսների նախարարության 23.10.2023թ. 
№ 01/9-1/20563-2023 գրությամբ ներկայացրած դիտողությունները հայտնում եմ, որ 
№ 01/02/1117-2023 գրությամբ կոմիտեն ՀՀ վարչապետին է ներկայացրել կոմիտեի սպասվող զարգացումների և ռադիոքիմիական ռեֆերենսային լաբորատորիայի հիմնադրման վերաբերյալ տեղեկանքը (կցվում է)։ 
Տեղեկանքում ներկայացված են նաև «Ա․ Ի․ Ալիխանյանի անվան ազգային գիտական լաբորատորիա» (Երևանի ֆիզիկայի ինստիտուտ) հիմնադրամի տարածքում գտնվող չգործող կաթսայատան, Երևան քաղաքի Այգեձորի 67/3, 67/4 և 67/5 հասցեներում գտնվող 934.6 քառ. մետր մակերեսով տարածքի և «Էներգետիկայի գիտահետազոտական ինստիտուտ» ՓԲԸ «Էներգակարգաբերում» մասնաճյուղի շենք-շինությունների վերակառուցման աշխատանքների խոշորացված ծախսերի հաշվարկի արդյունքները։
Ի կատարումն ՀՀ վարչապետի № 02/12․4/29279-2023 հանձնարարականի շահագրգիռ մարմինների հետ քննարկվել է կոմիտեի առաջարկը, իրականացվել է շրջայց Երևանի ֆիզիկայի ինստիտուտի տարածքում, վերլուծվել է ՀՀ քաղաքաշինության կոմիտեի կողմից իրականացված խոշորացված հաշվարկները, վերակառուցվող տարածքների համար անհրաժեշտ ֆինանսական միջոցները և համաձայնվել, որ ՀՀ օրենսդրությամբ կոմիտեին վերապահված լիազորությունների իրացման, քաղաքաշինության ոլորտում գործող սեյսմիկ անվտանգության պահանջների, կապիտալ ներդրումների արդյունավետության ապահովման տեսանկյունից առավել նպատակահարմար է Երևանի ֆիզիկայի ինստիտուտի տարածքից կոմիտեին հատկացնել տարածք նոր շենքի (վարչական և լաբորատոր) կառուցման նպատակով։
Սահմանված կարգով Երևանի ֆիզիկայի ինստիտուտի տարածքից կոմիտեին հատկացված տարածք հատկացնելուց հետո 2024թ. պետական բյուջեում նախատեսվող 261.0 մլն դրամ գումարը կվերաձևակերպվի և կուղղվի նոր շենքի կառուցման համար պահանջվող ֆինանսավորման մի մասին։
Միաժամանակ կոմիտեն հայտնում է իր պատրաստակամությունը համագործակցելով ՀՀ քաղաքաշինության կոմիտեի հետ համատեղ մշակելու նոր կառուցվող շենքի տեխնիկական առաջադրանքը։
 Առդիր՝ 1 նիշք։
Տեղեկանք
ՀՀ միջուկային անվտանգության կարգավորման կոմիտեի սպասվող զարգացումների և ռադիոքիմիական ռեֆերենսային լաբորատորիայի հիմնադրման վերաբերյալ

Նախապատմություն
ՀՀ վարչապետի 2019 թ․ №04/03․8/36670-2019  հանձնարարականի շրջանակում ՝ պետական գույքի կառավարման, պետական կառավարման մարմինների շենքային պայմանների բարելավման և արդիականացման, Երևան քաղաքի կենտրոնը բեռնաթափելու միջոցառման շրջանակում ՀՀ միջուկային  անվտանգության կարգավորման կոմիտեի (այսուհետ՝ կոմիտե) և Միջուկային և ռադիացիոն անվտանգության գիտատեխնիկական կենտրոն ՓԲԸ-ի (այսուհետ՝ ՄՌԱԳԿ) գործունեությունը մեկտեղ համատեղելու և գիտական կենտրոն ստեղծելու նպատակով դիտարկվել է տարբերակ կոմիտեին և ՄՌԱԳԿ-ին տրամադրել «Ա․ Ի․ Ալիխանյանի անվան ազգային գիտական լաբորատորիա» (Երևանի ֆիզիկայի ինստիտուտ) հիմնադրամի տարածքում գտնվող չգործող կաթսայատունը։ Նախատեսվում էր նաև տրամադրվող տարածքում հիմնել ռադիոքիմիական ռեֆերենսային լաբորատորիան։
2019 թվականին ՀՀ քաղաքաշինության կոմիտեի կողմից իրականացված հաշվարկի համաձայն կաթսայատան վերակառուցման համար պահանջվել է ընդհանուր 686,779․9 հազար դրամ գումար (հաշվարկը կցվում է)։
2020թ․ պատերազմական գործողություններից հետո երկիրը հայտնվեց ծանր ֆինանսատնտեսական պայմաններում, որի արդյունքում աշխատանքները սառեցվեցին։

Առկա իրավիճակը
Կարևորելով ռադիոքիմիական ռեֆերենսային լաբորատորիայի ստեղծումը՝ ատոմային էներգիայի օգտագործման բնագավառի մի շարք կոնվենցիաներով ստանձնած պարտավորությունների և ՀՀ օրենսդրությամբ ամրագրված պահանջների կատարումը ՀՀ կառավարությունը 2021 թ․ սեպտեմբերի 30-ի №1601-Ա որոշմամբ կոմիտեին՝ Այգեձոր 67 հասցեում գտնվող «Էներգետիկայի գիտահետազոտական ինստիտուտ» փակ բաժնետիրական ընկերության «Էներգակարգաբերում» մասնաճյուղի վարչաարտադրական շենքից հատկացրեց տարածք ռադիոքիմիական ռեֆերենսային լաբորատորիայի ստեղծման համար։
ՀՀ քաղաքաշինության կոմիտեի կողմից իրականացված հաշվարկի համաձայն տարածքի վերակառուցման համար կպահանջվի ընդհանուր 280,000․0 հազար դրամ գումար (հաշվարկը կցվում է), որը ներառվել է ՀՀ միջուկային անվտանգության կարգավորման կոմիտեի 2024թ․ բյուջեում։
ՀՀ-ում գործող քաղաքաշինության նորմերի համաձայն Այգեձոր 67 հասցեում գտնվող վարչաարտադրական շենքից կոմիտեին հատկացված տարածքները պետք է վերակառուցվեն (շենքի սեյսմակայունության բարձրացում, արդիականացում), իսկ սեյսմիկ անվտանգության տեսակետից անհրաժեշտ է վերակառուցել ոչ միայն կոմիտեին հատկացված տարածքները, այլ նաև «Էներգետիկայի գիտահետազոտական ինստիտուտ» ՓԲԸ-ին պատկանող տարածքները։ 
2023թ․ ՀՀ քաղաքաշինության կոմիտեի կողմից իրականացված հաշվարկի համաձայն Այգեձորի 67, 67/3, 67/4, 67/5 հասցեներում գտնվող 3544 քմ ընդհանուր մակերեսով շենք-շինությունների վերակառուցման աշխատանքների համար կպահանջվի, ընդհանուր 977,000․0 հազար դրամ գումար (հաշվարկը կցվում է)։

Սպասվող զարգացումները
ՀՀ կառավարության 2021թ․ օգոստոսի 18-ի «Հայաստանի Հանրապետության կառավարության 2021-2026թթ․ ծրագիր» №1363-Ա որոշման 3․4 Էներգետիկա բաժնի, ՀՀ կառավարության 2021թ․ նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիր» №1902-Լ որոշման «Տարածքային կառավարման և ենթակառուցվածքների նախարարություն» բաժնի 27-րդ կետի, ՀՀ կառավարության 2021թ․ հունվարի 14-ի «Հայաստանի Հանրապետության էներգետիկայի բնագավառի զարգացման ռազմավարական ծրագրին (մինչև 2040 թվականը), Հայաստանի Հանրապետության էներգետիկայի բնագավառի զարգացման ռազմավարական ծրագրի (մինչև 2040 թվականը) իրագործումն ապահովող ծրագիր-ժամանակացույցին հավանություն տալու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» №48-Լ որոշման դրությների համաձայն նախատեսվում է ձեռնարկել միջոցառումներ ՀԱԷԿ-ի 2-րդ էներգաբլոկի շահագործման ժամկետի ավարտին շահագործման հանձնել նոր միջուկային էներգաբլոկ։
Նման միջոցառման իրականացման համար անհրաժեշտ է լինելու գործընթացում ներգրավված պետական կառավարման համակարգի մարմինները համալրել նոր մասնագետներով, ստեղծել նոր միջուկային բլոկը շահագործող կազմակերպություն՝ համապատասխան անձնակազմով, համալրել շահագործող կազմակերպությանը և կարգավորող մարմնին գիտատեխնիկական աջակցություն ցուցաբերող կազմակերպությունները նոր կադրերով, ինչպես նաև իրականացնել նոր մասնագետների վերապատրաստում։
Ներկայումս ՀՀ միջուկային անվտանգության կարգավորման կոմիտեն 43 հաստիքով զբաղեցնում է Երևան քաղաքի Տիգրան Մեծի 4 հասցեում գտնվող շենքի 5-րդ և 6-րդ հարկերը, ընդհանուր 738քմ․ տարածքով մակերես։
Նոր միջուկային բլոկի կառուցման, ինչպես նաև գործող ատոմային էլեկտրակայանը շահագործումից հանելու գործընթացների շրջանակում ՀՀ-ի կողմից վավերացված ատոմային էներգիայի բնագավառի միջազգային մի շարք կոնվենցիաների և ՀՀ օրենսդրությամբ կոմիտեին վերապահված գործառույթների կատարումն ապահովելու համար անհրաժեշտություն է առաջանալու կոմիտեն համալրել ևս 30÷40 նոր մասնագետներով (հաստիքներով)։ Համալրման պարագայում առկա տարածքը չի բավարարելու նոր մասնագետներին գրասենյակային տարածքներով ապահովմանը։ Կոմիտեին վերապահված գործառույթների պատշաճ կատարման, միջազգային փորձի փոխանակման, մասնագետների վերապատրաստման նպատակով հրավիրվելու են Ատոմային էներգիայի միջազգային գործակալության առաքելություններ, կազմակերպվելու են աշխատանքային հանդիպումներ, վերապատրաստման դասընթացներ բնագավառի միջազգային փորձագետների մասնակցությամբ։

Առաջարկություն 
Հաշվի առնելով վերը շարադրվածները առաջարկվում է սահմանված կարգով սկսել գործրնթաց «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամի տարածքում գտնվող կաթսայատունը կոմիտեին տարմադրելու, ժամանակակից նորմերի պահանջներին համաձայն վերակառուցում իրականացնելու, կոմիտեն, ՄՌԱԳԿ-ն և ռադիոքիմիական ռեֆերենսային լաբորատորիան վերակառուցված տարածքում տեղակայելու նպատակով։
Արդյունքում Կոմիտեի, ՄՌԱԳԿ-ի և ռադիոքիմիական ռեֆերենսային լաբորատորիայի գործունեությունը կիրականացվի բարելավված և արդիականացված մեկ տարածքում, ապահովելով գործառույթների արդյունավետությունը, համակարգվածությունը և օպերատիվությունը, ինչպես նաև ՀՀ կառավարության՝ Երևան քաղաքի կենտրոնի բեռնաթափման որդեգրած քաղաքականության իրականացումը։

	Ընդունվել է ի գիտություն։

